
Temeljem člana 73. Statuta ADRIATIC osiguranje d.d., broj: 22595130 od 23.05.2022. (notarska potvrda 
statuta, broj: OPU-IP:451/2022 23.05.2022.) i broj: 23595221 od 27.07.2023. godine (dopuna djelatnosti) 
i  saglasnosti Agencije za nadzor osiguranja (Rješenje broj: 02-07.3-04-1638/26 od 19.05.2026. godine), 
Uprava Društva na sjednici održanoj dana 21.05.2026. godine usvojila je Posebne uvjete za osiguranja 
asistencije na putu, broj: 26595133, kako slijedi: 

 

POSEBNI UVJETI ZA OSIGURANJE ASISTENCIJE NA PUTU 

18.04 Osiguranje pomoći (asistencija) 
 

 

1. UVODNE ODREDBE 

1) Ovi Uvjeti za osiguranje asistencije na putu (u 
daljnjem tekstu: Uvjeti) sastavni su dio Ugovora o 
osiguranju koji Ugovaratelj osiguranja zaključi sa 
ADRIATIC OSIGURANJEM d.d. Sarajevo (u 
daljnjem tekstu: Osiguravatelj). 

2) Pojedini izrazi u ovim Uvjetima imaju ova 
značenja: 

1. Osiguravatelj - ADRIATIC OSIGURANJE d.d. 
Sarajevo sa kojim je zaključen ugovor o 
osiguranju; 

2. Ugovaratelj osiguranja - fizičko ili pravno lice 
koje je sa Osiguravateljem zaključilo ugovor o 
osiguranju; 

3. Osiguranik - fizičko ili pravno lice čija je stvar, 
odnosno imovinski interes osiguran i kome 
pripadaju prava iz osiguranja; 

4. Korisnik - osoba čije vozilo ima pravo na 
usluge u skladu sa ovim Uvjetima i aktivnim 
paketom asistencije; 

5. Osigurani slučaj - budući neizvjestan i 
neovisan događaj koji ima za posljedicu 
nastanak troška ili potrebe za asistencijom 
pokrivene ovim Uvjetima; 

6. Premija - iznos koji je Ugovaratelj osiguranja 
dužan platiti Osiguravatelju za preuzete rizike 
po zaključenom ugovoru o osiguranju; 

7. Polica - isprava o ugovoru o osiguranju; 

8. Centar za pomoć – 24 satni centar za 
pružanje usluga pomoći na cesti, dostupan na 

broju +387 33/282-113, sa javljanjem 
"Adriatic Osiguranje Asistencija"; 

9. Putničko vozilo - motorno vozilo kategorije 
M1 namijenjeno za prevoz lica; 

10. Teretno vozilo - motorno vozilo kategorije 
N1 ukupne mase do 3,5 tone; 

11. Saobraćajna/prometna nezgoda - događaj u 
kome je šteta nastala zbog upotrebe 
prijevoznog sredstva. 

2. OPĆE ODREDBE 

Predmet osiguranja 
Član 1. 

1) Predmet osiguranja po ovim Uvjetima mogu 
biti isključivo registrirana putnička i teretna vozila 
kategorije M1 i N1, odnosno vozila ukupne mase 
do 3,5 tone, uz podatke koji moraju biti navedeni 
u polici osiguranja, ovisno o ugovorenom paketu. 

2) Predmet osiguranja može se identificirati 
brojem police, brojem šasije ili registracijskom 
oznakom. 

3) Osiguranje obuhvata sljedeće usluge: 

1. Troškovi popravke vozila na licu mjesta 
Pokriće obuhvata dolazak patrolnog vozila 
pomoći na cesti i rad na osiguranom vozilu, 
ukoliko se vozilo može osposobiti za nastavak 
vožnje na licu mjesta. Troškove rezervnih 
dijelova, goriva, ulja, guma i ostalog potrošnog 
materijala snosi Korisnik. 

- Pod manjim kvarom podrazumijevaju se, 
između ostalog, ispražnjen akumulator, 
ispražnjena guma, manji mehanički, električni ili 
elektronski kvarovi te manji kvarovi na sistemu 
hlađenja. 

- Ako se utvrdi da se radi o većem kvaru, 
pristupa se organizaciji vuče vozila, a ne 
popravci na licu mjesta. 

2. Troškovi vuče vozila 
Osiguravatelj organizira i pokriva troškove vuče 
i prijevoza vozila u slučaju kvara, 
saobraćajne/prometne nezgode, nastalih 
oštećenja uslijed krađe ili vandalizma, kao i 
kvara uzrokovanog greškom korisnika, ukoliko 
vozilo nije u voznom stanju. 

- Vozilo se, prema izboru Korisnika, prevozi do 
najbližeg servisa koji može pružiti adekvatnu 
uslugu otklona kvara ili do mjesta 
prebivališta/sjedišta Korisnika. 

- Ako troškovi prijevoza prelaze limit ugovorenog 
paketa ili ukupan budžet paketa, razliku u cijeni 
plaća Korisnik na licu mjesta. 

3. Troškovi spašavanja vozila 
Pokriće se odnosi na spašavanje vozila iz 
nepristupačnih terena (ako je tamo završilo 
nakon incidenta na javnoj cesti) kao i izvlačenje 
vozila radi eventualnog nastavka putovanja ili 
prijevoza do servisa. Usluga je dostupna samo 
za pakete Exclusive i Platinum, u skladu sa 
ugovorenim limitima. 

4. Sekundarne usluge 

U slučaju kada vozilo ne može biti popravljeno u 
servisu u roku od 24 sata, a korisnik je udaljen 
više od 50 km od mjesta stanovanja prijavljenog 
pri aktivaciji paketa, ima pravo u toku godine na 
jednu od sljedećih sekundarnih usluga (i s tom 
uslugom dozvoljene kombinacije). 

4.1. Troškovi prevoza vozača i putnika 

Osiguravatelj organizira i pokriva troškove 
prevoza vozača i putnika do najbližeg mjesta 
odakle mogu nastaviti putovanje (aerodom, 
željeznička/autobuska stanica itd.), do odredišta 
ili do mjesta prebivališta. Troškovi prevoza 

vozača i putnika su pokriveni ako se vrši prevoz 
vozila do mjesta prebivališta. 

4.2. Troškovi prenoćišta vozača i putnika 
Osiguravatelj organizira i pokriva troškove 
smještaja za vozača i putnike kada je vozilo 
dovezeno u servis u poslijepodnevnim satima i 
nema vremena za otklon kvara tog dana, 
odnosno kada su ispunjeni uslovi za ovu 
sekundarnu uslugu. Troškovi doručka, ishrane i 
dodatnih hotelskih usluga nisu pokriveni. 

  U slučaju organizacije zamjenskog vozila ili 
ukoliko se vrši prevoz vozila do mjesta 
prebivališta, troškovi smještaja nisu pokriveni. 

4.3. Zamjensko vozilo 
Osiguravatelj organizira i pokriva troškove 
zamjenskog vozila za Korisnika i putnike u 
skladu sa paketom, uključujući i slučaj krađe 
vozila uz odgovarajuću potvrdu nadležnog 
organa. Trošak goriva snosi Korisnik. 

- Korištenje zamjenskog vozila isključuje pravo 
na korištenje usluge prevoza vozača i putnika ili 
troškove smještaja za isti osigurani slučaj. 

4.4. Taxi prijevoz 
Osiguravatelj organizira i pokriva troškove taxi 
prijevoza do kuće, hotela, mjesta za 
preuzimanje zamjenskog vozila, aerodroma, 
autobuske/željezničke stanice ili servisa, u 
okviru limita ugovorenog paketa. 

4.5. Dostava vozila - u slučaju pronalaska 
ukradenog vozila 
Osiguravatelj organizira dostavu pronađenog 
ukradenog vozila na lokaciju po izboru 
Korisnika, uz obaveznu potvrdu nadležnog 
organa da je vozilo bilo prijavljeno kao 
ukradeno. 

4.6. Dostava vozila nakon popravka u servisu 
Osiguravatelj organizira dostavu vozila na 
lokaciju po izboru Korisnika nakon prethodno 
obavljenog prijevoza vozila u servis i izvršene 
popravke u tom servisu. 

- Usluge smještaja, zamjenskog vozila, prevoza 
vozača i putnika te dostave vozila nakon 

popravka ne mogu se međusobno kombinirati i 
ostvaruju se samo kada je prethodno pružena 
primarna usluga prijevoza vozila do servisa. 

5. Detaljni plan i ruta puta 
Korisniku se mogu pružiti detaljne informacije o 
planu i ruti putovanja na području Bosne i 
Hercegovine i Evrope/Europe. 

6. Određivanje tačne udaljenosti između 
pojedinih mjesta 
Korisniku se mogu pružiti informacije o tačnoj 
udaljenosti između pojedinih mjesta u Bosni i 
Hercegovini i Evropi/Europi. 

7. Čuvanje vozila u kvaru 
Pokriće obuhvata organizaciju i troškove 
čuvanja vozila na depou lokalnog pružaoca 
usluge do 10 dana, kada je to potrebno zbog 
kvara, nezgode, praznika, noći ili drugih 
okolnosti zbog kojih se vozilo mora skloniti sa 
ceste na sigurno mjesto. 

8. Novčana pozajmica po osnovu garancije 
Korisnik paketa Platinum ima pravo na novčanu 
pozajmicu do 2.000,00 KM za popravku vozila, 
prijevoz vozila ili prijevoz članova porodice, uz 
depozit ostavljen na lokaciji koja je dogovorena 
sa Centrom za pomoć. 

9. Organizacija i dostava rezervnih dijelova u 
inostranstvu/inozemstvu 
U slučaju tehničkog kvara ili kvara uzrokovanog 
greškom Korisnika, nakon što je vozilo 
prevezeno u servis radi dijagnostike, 
Osiguravatelj za paket Platinum organizira 
dostavu rezervnih dijelova u 
inostranstvo/inozemstvo. Pokriveni su troškovi 
organizacije i dostave, dok trošak rezervnih 
dijelova snosi Korisnik, osim ako nije drugačije 
ugovoreno. 

Osigurani rizici 
Član 2. 

Osiguranje asistencije na putu obezbjeđuje 
Korisniku pokriće troškova nastalih uslijed 
ostvarenja sljedećih rizika: 

- kvara vozila; 

- kvara na vozilu zbog kojeg vozilo nije u 
voznom stanju ili čini vožnju nesigurnom ili 
opasnom po život; 

- saobraćajne/prometne nezgode zbog koje 
vozilo nije u voznom stanju ili nije moguće 
upravljati vozilom na siguran način; 

- krađe vozila, pokušaja krađe, vandalizma ili 
oštećenja nastalih uslijed krađe; 

- kvara uzrokovanog greškom ili nemarnim 
rukovanjem Korisnika; i 

- drugih događaja izričito predviđenih ovim 
Uvjetima i ugovorenim paketom osiguranja. 

Obim osiguravajućeg pokrića 
Član 3. 

1) Obim osiguravajućeg pokrića zavisi od 
ugovorenog paketa osiguranja asistencije na 
putu. 

2) Moguće je ugovoriti sljedeće pakete 
osiguranja asistencije na putu: 

 
ADRIATIC ASISTENCIJA CLASSIC, 
ADRIATIC ASISTENCIJA EXCLUSIVE, 
ADRIATIC ASISTENCIJA PLATINUM. 

 

2.1. ADRIATIC ASISTENCIJA CLASSIC 

 
Osiguranik u toku godine osiguranja stiče 
mogućnost korištenja sljedećih usluga na 
području Bosne i Hercegovine i u državama 
navedenim u članu 12. ovih Uvjeta, ukupno do 
max. iznosa budžeta 1.800,00 KM: 

- troškovi popravke vozila na licu mjesta; 

- troškovi vuče vozila do limita 1.500,00 KM; 

- troškovi prevoza vozača i putnika; 

- troškovi prenoćišta vozača i putnika do limita 
400,00 KM; 

- zamjensko vozilo do 3 dana, najviše 120,00 KM 
po danu; 

- taxi prijevoz do limita 100,00 KM; 

- dostava vozila u slučaju pronalaska ukradenog 
vozila do limita 100,00 KM; 

- dostava vozila nakon popravka u servisu do 
limita 100,00 KM; 

- detaljni plan i ruta puta; 

- određivanje tačne udaljenosti između pojedinih 
mjesta u BiH i Evropi/Europi; 

- čuvanje vozila u kvaru. 

 

2.2. ADRIATIC ASISTENCIJA EXCLUSIVE 

 
Osiguranik u toku godine osiguranja stiče 
mogućnost korištenja sljedećih usluga na 
području Bosne i Hercegovine i u državama 
navedenim u članu 12. ovih Uvjeta, ukupno do 
max. iznosa budžeta 2.500,00 KM: 

- troškovi popravke vozila na licu mjesta; 

- troškovi vuče vozila do limita 2.000,00 KM; 

- troškovi spašavanja vozila do limita 300,00 KM; 

- troškovi prevoza vozača i putnika; 

- troškovi prenoćišta vozača i putnika do limita 
500,00 KM; 

- zamjensko vozilo do 6 dana, najviše 120,00 KM 
po danu; 

- taxi prijevoz do limita 150,00 KM; 

- dostava vozila u slučaju pronalaska ukradenog 
vozila do limita 150,00 KM; 

- dostava vozila nakon popravka u servisu do 
limita 150,00 KM; 

- detaljni plan i ruta puta; 

- određivanje tačne udaljenosti između pojedinih 
mjesta u BiH i Evropi/Europi; 

- čuvanje vozila u kvaru. 

 

2.3. ADRIATIC ASISTENCIJA PLATINUM 

 
Osiguranik u toku godine osiguranja stiče 
mogućnost korištenja sljedećih usluga na 
području Bosne i Hercegovine i u državama 
navedenim u članu 12. ovih Uvjeta, ukupno do 
max. iznosa budžeta 3.500,00 KM: 

- troškovi popravke vozila na licu mjesta; 

- troškovi vuče vozila do limita 2.700,00 KM; 

- troškovi spašavanja vozila do limita 600,00 KM; 

- troškovi prevoza vozača i putnika; 

- troškovi prenoćišta vozača i putnika do limita 
600,00 KM; 

- zamjensko vozilo do 6 dana, najviše 140,00 KM 
po danu; 

- taxi prijevoz do limita 200,00 KM; 

- dostava vozila u slučaju pronalaska ukradenog 
vozila do limita 200,00 KM; 

- dostava vozila nakon popravka u servisu do 
limita 200,00 KM; 

- detaljni plan i ruta puta; 

- određivanje tačne udaljenosti između pojedinih 
mjesta u BiH i Evropi/Europi; 

- čuvanje vozila u kvaru; 

- novčana pozajmica po osnovu garancije do 
2.000,00 KM, uz depozit; 

- organizacija i dostava rezervnih dijelova u 
inostranstvu/inozemstvu. 

Korisnik ima pravo na neograničen broj 
intervencija - primarnih usluga u okviru 
ugovorenih limita i ukupnog budžeta paketa. Ako 
troškovi pojedine usluge premaše limit ili budžet 
paketa, Korisnik plaća razliku na licu mjesta. 

Lica pokrivena osiguranjem 
Član 4. 

1) Pravo na ostvarenje asistencije na putu imaju 
sljedeća lica: 

vlasnik vozila; 
ovlašteni vozač, odnosno vozač koji ima 

dozvolu Osiguranika da upravlja osiguranim 
vozilom; 

putnici koji su putovali u trenutku ostvarenja 
rizika u osiguranom vozilu, a najviše do broja 
registriranih mjesta u vozilu. 

2) Isključeno je pravo asistencije na putu 
autostoperima i putnicima koji se u vozilu 
prevoze uz novčanu naknadu, osim u opsegu 
izričito ugovorenom ovim Uvjetima za taxi i rent-
a-car vozila. 

Početak i prestanak osiguravajućeg pokrića 
Član 5. 

1) Osiguravajuća zaštita počinje po isteku 24-tog 
sata dana koji je u polici naveden kao početak 
osiguranja, ako je do toga dana plaćena premija, 
a prestaje po isteku 24-tog sata dana koji je u 
polici naveden kao dan isteka trajanja osiguranja, 
ako nije drugačije ugovoreno. 

2) Pravo na korištenje usluga asistencije traje 12 
mjeseci od datuma aktivacije paketa. 

3) Obaveza Osiguravatelja prestaje po isteku 24-
tog sata koji je u polici osiguranja naveden kao 
dan isteka trajanja osiguranja, kao i u drugim 
slučajevima predviđenim ugovorom ili zakonom. 

Zaključenje i trajanje ugovora o osiguranju 
Član 6. 

I - Zaključenje ugovora o osiguranju 
1) Ugovor o osiguranju mogu zaključiti pravna i 
fizička lica koja imaju interes da se ne dogodi 
osigurani slučaj. 

2) Rizik se može ugovoriti na samostalnoj polici 
osiguranja ili kao dodatno osiguranje uz neki 
drugi vid osiguranja, ukoliko je to predviđeno 
ponudom Osiguravatelja. 

II - Trajanje ugovora o osiguranju 
1) Ugovor o osiguranju se sklapa sa određenim 
periodom trajanja od 12 mjeseci (jednogodišnje 
osiguranje). 

Promjena vlasništva 
Član 7. 

1) Promjenom vlasnika osiguranog vozila 
osiguranje prestaje istekom 24-tog sata dana 
kada je novi vlasnik ovjerenim ugovorom o 
prodaji vozila ili drugim odgovarajućim aktom 
postao vlasnikom vozila. 

2) Prethodni vlasnik ima pravo povrata plaćene 
premije za neiskorišteno razdoblje osiguranja, ali 
samo ako se u iskorištenom razdoblju nije 
dogodio osigurani slučaj za koji je Osiguravatelj 
bio obavezan platiti ili organizirati uslugu. 

 

 

Plaćanje premije 
Član 8. 

1) Premija osiguranja utvrđuje se primjenom 
Cjenika premije Osiguravatelja. 

2) Ugovaratelj osiguranja dužan je platiti premiju 
u ugovorenim rokovima, a ako treba da se isplati 
odjednom, plaća se prilikom zaključenja ugovora 
o osiguranju. 

3) Ako Ugovaratelj osiguranja ne plati premiju u 
ugovorenom roku, Osiguravatelj može 
obračunati zateznu kamatu ili poduzeti druge 
mjere u skladu sa zakonom i ugovorom. 

Vraćanje premije 
Član 9. 

1) U slučaju odjave vozila zbog uništenja, 
rashodovanja ili promjene vlasnika vozila, te 
raskida ugovora, Osiguravatelj je u obavezi na 
zahtjev Ugovaratelja vratiti dio plaćene premije 
za neiskorišteno vrijeme trajanja osiguranja, ako 
se do dana odjave nije ostvario osigurani slučaj. 

2) Premija se vraća Ugovaratelju na njegov pisani 
zahtjev i uz podnošenje dokaza o ispunjavanju 
uslova za njezino vraćanje. 

3) Prilikom obračuna neiskorištenog dijela 
premije neiskorišteni dio premije utvrđuje se po 
principu „pro rata temporis“, na ugovorenu bruto 
premiju osiguranja, umanjenu za 12% na ime 
troškova provođenja osiguranja. 

Obaveza Osiguranika 
Član 10. 

1) Kada nastane osigurani slučaj, Osiguranik je 
dužan nazvati 24-satni Centar za pomoć na broj 
+387 33 282 113 i potom postupati po dobijenim 
uputama. Sve usluge u okviru Adriatic 
Osiguranje Asistencije pružaju se izričito putem 
Centra za pomoć. 

2) Osiguranik je prilikom poziva Centru za pomoć 
obavezan dati sljedeće podatke: 

- podatke o Osiguraniku (ime, prezime, naziv 
firme ako je vozilo u vlasništvu kompanije i 
adresu Osiguranika koja je navedena na polici 
osiguranja); 

- podatak o zaključenom paketu ili broju police; 

- podatke o vozilu (broj šasije i/ili registarsku 
oznaku koji se nalaze u 
saobraćajnoj/prometnoj dozvoli); 

- podatke o mjestu gdje se Osiguranik nalazi, 
telefonski broj i adresu/lokaciju na kojoj je 
moguće kontaktirati Osiguranika; 

- podatke o nezgodi, opisu štete ili kvara; i 

- u slučaju saobraćajne/prometne nezgode, 
podatke o odgovornim licima, policijskom 
zapisniku ili Evropskom obrascu sa 
fotografijama koje potvrđuju štetni događaj. 

3) Po dolasku mobilne jedinice Korisnik je dužan 
predočiti policu osiguranja i 
saobraćajnu/prometnu dozvolu, a po potrebi i 
druge isprave potrebne za ostvarivanje prava iz 
osiguranja. 

4) Troškove koji su veći od ograničenja po ovim 
Uvjetima, razliku iznad limita paketa, kao i 
troškove putarina, trajekta, mostarina, čekanja, 
izvlačenja, goriva, ulja, materijala i rezervnih 
dijelova, snosi Osiguranik. 

5) Osiguranik je obavezan potpisati potvrdu o 
pruženim uslugama i nadoknaditi Osiguravatelju 
troškove koje je Osiguravatelj platio bez osnova 
ili na osnovu netačnih podataka Osiguranika. 

Obaveza Osiguravatelja 
Član 11. 

1) Po nastanku osiguranog slučaja obaveza 
Osiguravatelja je utvrditi da li je događaj pokriven 
ovim osiguranjem, odnosno plativ po ovim 
Uvjetima. 

2) Osiguravatelj je dužan osigurati rad pozivnog 
centra 24 sata dnevno tokom cijele godine i 
organizirati pružanje pokrivenih usluga putem 
svoje partnerske mreže. 

3) Osiguravatelj putem pružaoca asistencije 
nastoji osigurati dolazak na mjesto intervencije, 
za razdaljinu do 50 km u roku do 60 minuta, a 
preko 50 km do 90 minuta, osim u slučaju više 
sile, zastoja, blokada u saobraćaju/prometu i 
vremenskih nepogoda na koje nema uticaja. 

4) Moguće je priznavanje refundacije troškova 
ako Korisnik dokaže da je pokušao pozvati 
Centar za pomoć, ali nije uspio uspostaviti vezu, 
ili ako je Centar za pomoć greškom utvrdio da 
Korisnik nema pravo na asistenciju. 

Teritorijalno pokriće 
Član 12. 

Osiguranje asistencije na putu vrijedi i 
primjenjuje se za putnička i teretna vozila do 3,5 
tone na području Bosne i Hercegovine i sljedećih 
država: 

Albanija, Andora, Austrija, Belgija, Bugarska, 
Crna Gora, Češka, Danska, Estonija, Finska, 
Francuska, Grčka, Holandija, Hrvatska, Irska, 
Italija, Kipar, Latvija, Lihtenštajn, Litvanija, 
Luksemburg, Republika Sjeverna Makedonija, 
Mađarska, Malta, Monako, Norveška, 
Njemačka, Poljska, Portugal, Rumunija, San 
Marino, Slovačka, Slovenija, Srbija, Španija, 
Švedska, Švicarska, Turska i Velika Britanija. 

U slučaju incidenta u inostranstvu/inozemstvu 
Centar za pomoć će odmah kontaktirati nadležni 
strani auto-klub ili lokalnog pružaoca usluga radi 
organizacije otklona kvara na licu mjesta i/ili 
prijevoza vozila do najbližeg servisa ili mjesta 
prebivališta Korisnika, prema odluci Korisnika i u 
okviru ugovorenih limita. 

Isključenje obaveze Osiguravatelja 
Član 13. 

Osiguravatelj Korisniku ne pokriva troškove u 
slučaju: 

1. osiguranog slučaja za vozilo koje učestvuje u 
automobilskim takmičenjima, trkama, probnim 
vožnjama ili drugim sličnim aktivnostima; 

2. incidenata koji su se desili van javnih cesta 
(plaža, livada, oranica, planina, planinski ili 
šumski putevi i sl.); 

3. prikolice ili drugog priključnog vozila, ako nije 
posebno ugovoreno; 

4. vozila koja se koriste za prevoz osoba uz 
novčanu naknadu (taxi) ili se daju u najam 
(rent-a-car), osim prava na usluge popravke 

vozila na licu mjesta i prijevoza vozila do 
najbližeg servisa; 

5. osiguranog slučaja koji se desio uslijed ratnih 
operacija, pobuna, nemira, demonstracija, 
terorističkih akcija, štrajka, obustave rada, 
oduzimanja ili drugačijeg ukidanja ovlasti, 
službenih zapljena, razbojništva, eksplozija, 
nuklearnih ili radioaktivnih uticaja i drugih 
događaja više sile; 

6. osiguranog slučaja koji se desio uslijed 
prirodnih nesreća ili vremenskih nepogoda na 
koje Osiguravatelj ne može uticati, ako je zbog 
tih okolnosti objektivno onemogućeno 
pružanje usluge; 

7. incidenta prijavljenog Centru za pomoć 
naknadno, osim do 48 sati u slučaju 
saobraćajne/prometne nezgode, uz 
odgovarajuću dokumentaciju; 

8. vozila odvezenog do servisa bez prethodnog 
kontaktiranja Centra za pomoć, osim u slučaju 
iz člana 11. stav 4. ovih Uvjeta; 

9. osiguranog slučaja nastalog pod uticajem 
alkohola, droge ili drugih opojnih sredstava. 

 

Gubitak prava iz osiguranja  

asistencije na putu 
Član 14. 

1) Osiguranik gubi prava iz osiguranja: 

1. ako nije o nastanku osiguranog slučaja bez 
odlaganja obavijestio Centar za pomoć i sam 
poduzeo radnje mimo dobijenih uputa, osim 
ako je riječ o sprečavanju veće štete ili 
spašavanju života i osim u slučaju iz člana 11. 
stav 4); 

2. ako vozilom upravlja lice bez odgovarajuće 
vozačke dozvole ili lice kome je vozačka 
dozvola oduzeta ili mu je zabranjena upotreba 
vozila; 

3. ako je u vrijeme saobraćajne/prometne 
nezgode vozač osiguranog vozila bio pod 
uticajem alkohola, droge ili drugih 
intoksikanata iznad zakonom propisanih 
granica u zemlji u kojoj se nezgoda dogodila; 

4. ako Centru za pomoć ili Osiguravatelju daje 
netačne ili lažne podatke o osiguranju ili 
okolnostima osiguranog slučaja; 

5. ako je Ugovaratelj osiguranja, Osiguranik ili 
drugo ovlašteno lice namjerno izazvalo 
nastanak osiguranog slučaja. 

 

Nadležnost suda u slučaju spora 
Član 15. 

1) Ugovorne strane će eventualne sporove iz 
ovog ugovora nastojati riješiti sporazumno. 

2) U slučaju spora između Ugovaratelja 
osiguranja, Osiguranika i Osiguravatelja 
nadležan je stvarno nadležni sud u Sarajevu, ako 
prisilnim propisima nije drugačije određeno. 

 

Izmjena uvjeta i tarife premija 
Član 16. 

1) Ako Osiguravatelj izmijeni uvjete osiguranja ili 
tarifu premija, dužan je o tome pisanim ili drugim 
pogodnim putem obavijestiti Ugovaratelja 
osiguranja najkasnije 60 dana prije isteka tekuće 
godine osiguranja. 

2) Odredba iz prethodnog stava primjenjuje se 
kod svih osiguranja zaključenih na period 
osiguranja duži od jedne godine. 

3) Ako Ugovaratelj osiguranja ne želi prihvatiti 
izmjene, o tome pismeno obavještava 
Osiguravatelja u roku od 60 dana od dana 
prijema obavijesti o promjeni. U tom slučaju 
ugovor prestaje istekom tekuće godine 
osiguranja. 

4) Ako Ugovaratelj osiguranja ne otkaže ugovor 
u roku iz prethodnog stava, ugovor se početkom 
sljedećeg perioda osiguranja mijenja u skladu sa 
izvršenim promjenama u uvjetima osiguranja, 
odnosno tarifi premija. 

5) Na ugovore o osiguranju zaključene na period 
do jedne godine primjenjuju se uvjeti važeći u 
trenutku zaključenja ugovora sve do isteka 
osiguranja. 

Rješavanje sporova 
Član 17. 

 

1) Strane su saglasne da će sve sporove 
proizašle iz odnosa osiguranja rješavati mirnim 
putem. 

2) Ugovaratelj osiguranja, Osiguranik te korisnik 
osiguranja obavezni su o svim spornim pitanjima, 
pritužbama i nesporazumima proizašlim iz 
odnosa osiguranja bez odgađanja izvijestiti 
Osiguravatelja. 

3) Obavijesti iz prethodnog stava podnose se u 
pisanom obliku, iz kojeg se sa sigurnošću može 
utvrditi sadržaj obavijesti, potpis podnositelja i 
vrijeme slanja obavijesti. 

4) Osiguravatelj će na zaprimljeni prigovor 
dostaviti odgovor u pisanom obliku bez 
odgađanja, a najkasnije u roku od 15 dana.  

5) Ako je u trenutku sklapanja Ugovora o 
osiguranju jedna od ugovornih odredbi ovih 
Uvjeta ništavna ili takvom postane, isto ne utiče 
na valjanost i obaveznost ostalih odredbi ovih 
Uvjeta. 

6) Ništavnu odredbu ugovorne strane obavezuju 
se zamijeniti valjanom odredbom koja u najvećoj 
mogućoj mjeri odgovara zahtjevima ugovornih 
strana. 

 

Prelazne odredbe 
Član 18. 

Ovi Uvjeti stupaju na snagu dana 21.05.2026. 
godine. 
Stupanjem na snagu ovih Uvjeta prestaju važiti 
Uvjeti za pružanje usluga tehničke pomoći na 
cesti, broj: 1759531 od 24.02.2017. godine. 

 

 

 

 

 

 

Primjena zakona 
Član 19. 

Na pitanja koja nisu uređena ovim Uvjetima 
primjenjuju se odredbe Zakona o obligacionim 
odnosima, kao i drugi  važeći propisi u Bosni i 
Hercegovini. 

 

Broj: 26595133 
Datum: 21.05.2026. 

 

ADRIATIC OSIGURANJE d.d. 
 


